
REGOLAMENT TA’ IMPLIMENTAZZJONI TAL-KUMMISSJONI (UE) Nru 1097/2014
tas-17 ta’ Ottubru 2014

li jemenda r-Regolament (UE) Nru 479/2010 fir-rigward tan-notifiki tal-Istati Membri
lill- Kummissjoni fis-settur tal-halib u I-prodotti tal-halib

IL-KUMMISSJONI EWROPEA,
Wara li kkunsidrat it-Trattat dwar il-Funzjonament tal-Unjoni Ewropea,

Wara li kkunsidrat ir-Regolament (UE) Nru 1308/2013 tal-Parlament Ewropew u tal-Kunsill tas-17 ta’ Dicembru 2013 li
jistabbilixxi organizzazzjoni komuni tas-swieq fi prodotti agrikoli u li jhassar ir-Regolamenti tal-Kunsill (KEE)
Nru 922/72, (KEE) Nru 234/79, (KE) Nru 1037/2001 u (KE) Nru 1234/2007 (%), u b'mod partikolari t-tielet subpara-
grafu tal-Artikolu 151 u l-Artikolu 223(3) tieghu,

Billi:

(1) L-Artikolu 151 tar-Regolament (UE) Nru 1308/2013 jistabbilixxi l-obbligu li l-ewwel xerrejja tal-halib mhux
ipprocessat jiddikjaraw lill-awtorita nazzjonali kompetenti, mill-1 ta’ April 2015, il-kwantita totali ta’ halib mhux
ipprocessat li tkun waslitilhom kull xahar, u li l-Istati Membri jinnotifikaw lill-Kummissjoni dwar din il-kwantita.
Ghalhekk ghandhom jigu stabbiliti regoli dwar l-iskeda ta’ dikjarazzjonijiet u notifiki ta’ dan it-tip fir-Regolament
tal-Kummissjoni (UE) Nru 479/2010 ().

(2)  In-notifiki msemmija fl-Artikolu 1 tar-Regolament (UE) Nru 479/2010 ghandhom x’jagsmu ma’ skemi ta’ ghaj-
nuna li ma ghadhomsx applikabbli u ghalhekk ghandhom jithassru.

(3)  Fkonformita mar-Regolament tal-Kummissjoni (KE) Nru 792/2009 (°), l-obbligu biex jintuzaw is-sistemi ta’
informazzjoni skont dak ir-Regolament gew introdotti fir-Regolament (UE) Nru 479/2010 bir-Regolament ta’
Implimentazzjoni tal-Kummissjoni (UE) Nru 1333/2013 (%), hlief ghan-notifiki msemmija fl-Artikoli 2, 4 u 6 tar-
Regolament (UE) Nru 479/2010. L-adattamenti fis-sistema ta’ informazzjoni necessarji ghat-trattament ta’ dawn
in-notifiki se jitlestew sal-ahhar tal-2014. Ghaldagstant, ir-Regolament (UE) Nru 479/2010 ghandu jigi emendat
skont dan.

(4)  Il-mizuri previsti fdan ir-Regolament huma skont l-opinjoni tal-Kumitat ghall-Organizzazzjoni Komuni tas-Swieq
Agrikoli,

ADOTTAT DAN IR-REGOLAMENT:

Artikolu 1

Ir-Regolament (UE) Nru 479/2010 huwa emendat kif gej:
(1) O-Kapitolu I jithassar.
(2) Jiddahhal il-Kapitolu Ia li gej:

“KAPITOLU Ia

KUNSINNI TA’ HALIB NEJ LILL-EWWEL XERREJJA

Artikolu 1a

1. Mill-1 ta’ Mejju 2015, l-Istati Membri ghandhom jinnotifikaw lill-Kummissjoni, sa mhux aktar tard
mill-25 jum ta’ kull xahar, il-kwantita totali ta’ halib tal-baqra mhux ipprocessat li fix-xahar ta’ gabel tkun waslet lill-
ewwel xerrejja stabbiliti fit-territorju taghhom, skont l-Artikolu 151 tar-Regolament (UE) Nru 1308/2013. Il-kwan-
tita totali ta’ halib tal-bagra mhux ipprocessat moghtija ghandha tigi espressa fkilogrammi u tirreferi ghal halib
b’kontenut reali ta’ xaham.

() GUL 347,20.12.2013,p. 671. .

(*) Ir-Regolament tal-Kummissjoni (UE) Nru 479/2010 tal-1 ta’ Gunju 2010 li jistabbilixxi regoli ghall-implimentazzjoni tar-Regolament
tal-Kunsill (KE) Nru 1234/2007 fir-rigward tan-notifiki tal-Istati Membri lill-Kummissjoni fis-settur tal-halib u l-prodotti tal-halib
(GUL135,2.6.2010, p. 26).

(}) Ir-Regolament tal-Kummissjoni (KE) Nru 792/2009 tal-31 ta” Awwissu 2009 li jistipula regoli dettaljati ghan-notifiki tal-Istati Membri
lill-Kummissjoni dwar informazzjoni u dokumenti fl-implimentazzjoni tal-organizzazzjoni komuni tas-swieq, l-iskema tal-pagamenti
diretti, il-promozzjoni tal-prodotti agrikoli u s-sistemi applikabbli ghar-regjuni l-aktar imbieghda u l-gZejjer iz-2ghar tal-Egew (GU L 228,
1.9.2009, p. 3).

*) Ir—Regolanfent) ta’ Implimentazzjoni tal-Kummissjoni (UE) Nru 1333/2013 tat-13 ta’ Dicembru 2013 li jemenda r-Regolamenti (KE)
Nru 1709/2003, (KE) Nru 1345/2005, (KE) Nru 972/2006, (KE) Nru 341/2007, (KE) Nru 1454/2007, (KE) Nru 826/2008, (KE)
Nru 1296/2008, (KE) Nru 1130/2009, (UE) Nru 1272/2009 u (UE) Nru 479/2010 fir-rigward tal-obbligi ta’ notifika fi hdan l-organizz-
azzjoni komuni tas-swieq agrikoli (GUL 335, 14.12.2013, p. 8).

2. L-Istati Membri ghandhom jichdu mizuri xierqa biex jizguraw li l-ewwel xerrejja kollha stabbiliti fit-territorju
taghhom jiddikjaraw lill-awtorita nazzjonali kompetenti, il-kwantita ta’ halib tal-baqra mhux ipprocessat li jkun was-
lilhom kull xahar b'mod fwaqtu u preciz, sabiex jikkonformaw mal-iskadenza stabbilita fil-paragrafu 1.”

(3) Fil-punt (b) tal-Artikolu 2(3), il-kliem “jekk ikun disponibbli” huma mhassra.
(4) Fl-Artikolu 4, ir-referenza ghall-parti K tinbidel b'referenza ghall-parti J.
(5) L-Artikolu 8 jinbidel b'dan li gej:

“Artikolu 8

1. In-notifiki msemmija fdan ir-Regolament ghandhom isiru skont ir-Regolament tal-Kummissjoni (KE)
Nru 792/2009 (¥).

2. B'deroga mill-paragrafu 1, sal-31 ta’ Dicembru 2014, in-notifiki msemmija fl-Artikoli 2, 4 u 6 ghandhom isiru
mill-Istati Membri b'mezzi elettroni¢i permezz tal-metodi li I-Kummissjoni ghamlet ghad-dispozizzjoni taghhom. 1l-
forma u l-kontenut tan-notifiki ghandhom jigu ddefiniti skont mudelli jew metodi li -Kummissjoni ghamlet ghad-
dispozizzjoni tal-awtoritajiet kompetenti. Dawn il-mudelli u l-metodi ghandhom jigu adattati u aggornati wara li
jkunu gew notifikati kif xieraq il-Kumitat imsemmi fl-Artikolu 229 tar-Regolament (UE) Nru 1308/2013 u l-awtori-
tajiet kompetenti kkoncernati.

(*) Ir-Regolament tal-Kummissjoni (KE) Nru 792/2009 tal-31 ta’ Awwissu 2009 li jistipula regoli dettaljati ghan-noti-
fiki tal-Istati Membri lill-Kummissjoni dwar informazzjoni u dokumenti fl-implimentazzjoni tal—or%anizzazzjoni
komuni tas-swieq, l-iskema tal-pagamenti diretti, il-promozzjoni tal-prodotti agrikoli u s-sistemi applikabbli ghar-
regjuni l-aktar imbieghda u I-gzejjer iz-zghar tal-Egew (GU L 228, 1.9.2009, p. 3).”

Artikolu 2
Dan ir-Regolament jidhol fis-sehh fis-seba’ jum wara dak tal-pubblikazzjoni tieghu f1I-Gurnal Uffi¢jali tal-Unjoni Ewropea.
Jibda japplika mill-1 ta’ Novembru 2014.

Madankollu, I-Artikolu 1(2) jibda japplika mill-1 ta’ Mejju 2015.

Dan ir-Regolament jorbot fl-intier tieghu u japplika direttament fl-Istati Membri kollha.

Maghmul fi Brussell, is-17 ta’ Ottubru 2014.

Ghall-Kummissjoni
[l-President
José Manuel BARROSO



	REGOLAMENT TA' IMPLIMENTAZZJONI TAL-KUMMISSJONI (UE) Nru 1097/2014 tas-17 ta' Ottubru 2014 li jemenda r-Regolament (UE) Nru 479/2010 fir-rigward tan-notifiki tal-Istati Membri lill-Kummissjoni fis-settur tal-ħalib u l-prodotti tal-ħalib 

